/GOSNISHTI

AUDITORS & PARTNERS e

AKT NORMATIV Nr. 8, daté 24.3.2020

PER DISA NDRYSHIME DHE SHTESA NE AKTIN NORMATIV NR.3, DATE 15.3.2020, TE
KESHILLIT TE MINISTRAVE, “PER MARRJEN E MASAVE TE VECANTA
ADMINISTRATIVE GJATE KOHEZGJATJES SE PERIUDHES SE INFEKSIONIT TE
SHKAKTUAR NGA COVID-19”, TE NDRYSHUAR

Né mbéshtetje té nenit 101 té Kushtetutés, me propozimin e ministrit t& Shéndetésisé dhe Mbrojtjes
Sociale dhe té ministrit té Brendshém, Késhilli i Ministrave

VENDOSI:

Né aktin normativ nr.3, daté 15.3.2020, té Késhillit té Ministrave, té ndryshuar, béhen kéto
shtesa dhe ndryshime:

Neni 1

Né& nenin 3 béhet shtesa dhe ndryshimi, si mé poshté vijon:
1. Pas fjalisé sé paré, té pikés 16, shtohet fjalia, me kété pérmbajtje:

“Me propozim té ministrit pérgjegjés pér shéndetésiné dhe té ministrit pérgjegjés pér
rindértimin, ¢do strukturé/objekt tjetér gé konsiderohet i domosdoshém, vendoset né dispozicion
pér pérballimin e situatés sé shkaktuar nga COVID-19.”.

2. Pika 17 ndryshohet, si mé poshté vijon:

“17. Individét, té€ cilét nuk zbatojné urdhrin e dhéné nga organet kompetente pér kufizimin
e lévizjes vetém né fasha orare té caktuara dhe té pashogéruar me persona té tjeré né krah,
dénohen me gjobé 10 000 (dhjeté mijé) leké, si dhe me mospérfitimin nga paketa financiare e
solidaritetit dhe bllokim 3 (tre) muaj té automjetit privat, né€se e disponon njé té tillg.”.

Neni 2
Pas nenit 3 shtohet neni 3/1, me kété pérmbajtje:

“Neni 3/1
Masa me karakter detyrues

1.Té gjitha subjektet gé tregtojné produkte ushgimore dhe produkte té tjera, me shumicé, té
domosdoshme pér pérballimin e situatés sé epidemisé, jané té detyruar té marrin masa pér
mbajtjen e rezervave gé tregtojné pér njé periudhé 3-mujore ose né pérputhje me jetégjatésiné e
produktit, me géllim pérballimin e situatés sé shkaktuar nga infeksioni COVID-19. Mallrat e



bleré, me géllim pérballimin e situatés, né rast kur me pérfundimin e situatés sé epidemisé nuk
jané shitur né tregun e liré, me kérkesé té subjektit, mund t'i shiten Drejtorisé sé Pérgjithshme té
Rezervave Materiale té Shtetit, sipas faturés me té cilén kéto mallra jané bleré. Rregullat dhe
procedurat pér blerjen e kétyre mallrave nga Drejtoria e Pérgjithshme té Rezervave Materiale té
Shtetit pércaktohen me vendim té Késhillit té Ministrave.

2.Té gjitha subjektet gé tregtojné me shumicé barna/pajisje mjekésore, subjekte Qgé
prodhojné barna dhe pajisje mjekésore dhe subjektet gé ofrojné shérbime shéndetésore, té jené né
gadishméri dhe té marrin té gjitha masat e nevojshme pér té siguruar furnizime me barna dhe
pajisje mjekésore dhe pér té ofruar shérbime shéndetésore té nevojshme, né kuadér té pérballimit
té situatés sé emergjencés sé shkaktuar nga COVID-109.

3.Mosmarrja e masave, sipas pércaktimit té parashikuar né pikat 1 dhe 2, té kétij neni,
dénohet me gjobé né masén 5 000 000 (pesé milioné) leké dhe me pérjashtimin nga procedurat e
prokurimit publik pér njé periudhé 3-vjecare nga Agjencia e Prokurimit Publik.”.

Neni 3
Hyrja né fuqi
Ky akt normativ hyn né fugi menjéheré dhe botohet né Fletoren Zyrtare.
KRYEMINISTER
Edi Rama

Botuar ne F.Zyrtare  48/2020
Dale nga shtypi me 24.03.2020



